
śrīmadbhāgavatamahāpurāṇam
Á Á prathamaskandhē saptamō’dhyāyaḥ Á Á

śaunaka uvāca
nirgatē nāradē sūta bhagavān bādarāyaṇaḥ Á
śrutavāṃstadabhiprētaṃ tataḥ kimakarōdvibhuḥ Á Á 1 Á Á

sūta uvāca
brahmanadyāṃ sarasvatyāmāśramaḥ paścimē taṭē Á
śamyāprāsa iti prōkta ṛṣīṇāṃ satravardhanaḥ Á Á 2 Á Á

tasmin sva āśramē vyāsō badarīṣaṇḍamaṇḍitē Á
āsīnō’pa upaspṛśya praṇidadhyau manaḥ svayam Á Á 3 Á Á

bhaktiyōgēna manasi samyak praṇihitē’malē Á
apaśyatpuruṣaṃ pūrvaṃ māyāṃ ca tadapāśrayām Á Á 4 Á Á

yayā sammōhitō jīva ātmānaṃ triguṇātmakam Á
parō’pi manutē’narthaṃ tatkṛtaṃ cābhipadyatē Á Á 5 Á Á

anarthōpaśamaṃ sākṣādbhaktiyōgamadhōkṣajē Á
lōkasyājānatō vidvāṃścakrē sātvatasaṃhitām Á Á 6 Á Á

yasyāṃ vai śrūyamāṇāyāṃ kṛṣṇē paramapūruṣē Á
bhaktirutpadyatē puṃsaḥ śōkamōhabhayāpahā Á Á 7 Á Á

sa saṃhitāṃ bhāgavatīṃ kṛtvānukramya cātmajam Á
śukamadhyāpayāmāsa nivṛttinirataṃ muniḥ Á Á 8 Á Á

śaunaka uvāca
sa vai nivṛttinirataḥ sarvatrōpēkṣakō muniḥ Á
kasya vā bṛhatīmētāmātmārāmaḥ samabhyasat Á Á 9 Á Á

sūta uvāca
ātmārāmāśca munayō nirgranthā apyurukramē Á
kurvantyahaitukīṃ bhaktimitthambhūtaguṇō hariḥ Á Á 10 Á Á

harērguṇākṣiptamatirbhagavān bādarāyaṇiḥ Á
adhyagānmahadākhyānaṃ nityaṃ viṣṇujanapriyaḥ Á Á 11 Á Á

parīkṣitō’tha rājarṣērjanmakarmavilāpanam Á
saṃsthāṃ ca pāṇḍuputrāṇāṃ vakṣyē kṛṣṇakathōdayam Á Á 12 Á Á

yadā mṛdhē kauravasṛñjayānāṃ
vīrēṣvathō vīragatiṃ gatēṣu Á

vṛkōdarāviddhagadābhimarśa -
bhagnōrudaṇḍē dhṛtarāṣṭraputrē Á Á 13 Á Á

bhartuḥ priyaṃ drauṇiriti sma paśyan
kṛṣṇāsutānāṃ svapatāṃ śirāṃsi Á

upāharad vipriyamēva tasya
jugupsitaṃ karma vigarhayanti Á Á 14 Á Á

mātā śiśūnāṃ nidhanaṃ sutānāṃ
niśamya ghōraṃ paritapyamānā Á

tadārudadbāṣpakalākulākṣī
tāṃ sāntvayannāha kirīṭamālī Á Á 15 Á Á

tadā śucastē pramṛjāmi bhadrē
yadbrahmabandhōḥ śira ātatāyinaḥ Á

gāṇḍīvamuktairviśikhairupāharē
tvā’’kramya yatsnāsyasi dagdhaputrā Á Á 16 Á Á

iti priyāṃ valguvicitrajalpaiḥ
sa sāntvayitvācyutamitrasūtaḥ Á

anvādravaddaṃśita ugradhanvā
kapidhvajō guruputraṃ rathēna Á Á 17 Á Á

tamāpatantaṃ sa vilakṣya dūrāt
kumārahōdvignamanā rathēna Á

parādravatprāṇaparīpsururvyāṃ
yāvadgamaṃ rudrabhayādyathārkaḥ Á Á 18 Á Á

yadāśaraṇamātmānamaikṣata śrāntavājinam Á
astraṃ brahmaśirō mēnē ātmatrāṇaṃ dvijātmajaḥ Á Á 19 Á Á

athōpaspṛśya salilaṃ sandadhē tatsamāhitaḥ Á
ajānannupasaṃhāraṃ prāṇakṛcchra upasthitē Á Á 20 Á Á

tataḥ prāduṣkṛtaṃ tējaḥ pracaṇḍaṃ sarvatōdiśam Á
prāṇāpadamabhiprēkṣya viṣṇuṃ jiṣṇuruvāca ha Á Á 21 Á Á

arjuna uvāca
kṛṣṇa kṛṣṇa mahābāhō bhaktānāmabhayaṅkara Á
tvamēkō dahyamānānāmapavargō’si saṃsṛtēḥ Á Á 22 Á Á

tvamādyaḥ puruṣaḥ sākṣādīśvaraḥ prakṛtēḥ paraḥ Á
māyāṃ vyudasya cicchaktyā kaivalyē sthita ātmani Á Á 23 Á Á

sa ēva jīvalōkasya māyāmōhitacētasaḥ Á
vidhatsē svēna vīryēṇa śrēyō dharmādilakṣaṇam Á Á 24 Á Á

tathāyaṃ cāvatārastē bhuvō bhārajihīrṣayā Á
svānāṃ cānanyabhāvānāmanudhyānāya cāsakṛt Á Á 25 Á Á

kimidaṃ svitkutō vēti dēvadēva na vēdmyaham Á
sarvatōmukhamāyāti tējaḥ paramadāruṇam Á Á 26 Á Á

śrībhagavānuvāca
vētthēdaṃ drōṇaputrasya brāhmamastraṃ pradarśitam Á
naivāsau vēda saṃhāraṃ prāṇabādha upasthitē Á Á 27 Á Á

na hyasyānyatamaṃ kiñcidastraṃ pratyavakarśanam Á
jahyastratēja unnaddhamastrajñō hyastratējasā Á Á 28 Á Á

sūta uvāca
śrutvā bhagavatā prōktaṃ phālgunaḥ paravīrahā Á
spṛṣṭvāpastaṃ parikramya brāhmaṃ brāhmāya sandadhē Á Á 29 Á Á

saṃhatyānyōnyamubhayōstējasī śarasaṃvṛtē Á
āvṛtya rōdasī khaṃ ca vavṛdhātē’rkavahnivat Á Á 30 Á Á

dṛṣṭvāstratējastu tayōstrīn lōkān pradahan mahat Á
dahyamānāḥ prajāḥ sarvāḥ sāṃvartakamamaṃsata Á Á 31 Á Á

prajōpaplavamālakṣya lōkavyatikaraṃ ca tam Á
mataṃ ca vāsudēvasya sañjahārārjunō dvayam Á Á 32 Á Á

tata āsādya tarasā dāruṇaṃ gautamīsutam Á
babandhāmarṣatāmrākṣaḥ paśuṃ raśanayā yathā Á Á 33 Á Á

śibirāya ninīṣantaṃ dāmnā baddhvā ripuṃ balāt Á
prāhārjunaṃ prakupitō bhagavānambujēkṣaṇaḥ Á Á 34 Á Á

mainaṃ pārthārhasi trātuṃ brahmabandhumimaṃ jahi Á
yō’sāvanāgasaḥ suptānavadhīnniśi bālakān Á Á 35 Á Á

mattaṃ pramattamunmattaṃ suptaṃ bālaṃ striyaṃ jaḍam Á
prapannaṃ virathaṃ bhītaṃ na ripuṃ hanti dharmavit Á Á 36 Á Á

svaprāṇān yaḥ paraprāṇaiḥ prapuṣṇātyaghṛṇaḥ khalaḥ Á
tadvadhastasya hi śrēyō yaddōṣādyātyadhaḥ pumān Á Á 37 Á Á

pratiśrutaṃ ca bhavatā pāñcālyai śṛṇvatō mama Á
āhariṣyē śirastasya yastē mānini putrahā Á Á 38 Á Á

tadasau vadhyatāṃ pāpa ātatāyyātmabandhuhā Á
bhartuśca vipriyaṃ vīra kṛtavān kulapāṃsanaḥ Á Á 39 Á Á

ēvaṃ parīkṣatā dharmaṃ pārthaḥ kṛṣṇēna cōditaḥ Á
naicchaddhantuṃ gurusutaṃ yadyapyātmahanaṃ mahān Á Á 40 Á Á

athōpētya svaśibiraṃ gōvindapriyasārathiḥ Á
nyavēdayattaṃ priyāyai śōcantyā ātmajān hatān Á Á 41 Á Á

tathā’’hṛtaṃ paśuvatpāśabaddha -
mavāṅmukhaṃ karmajugupsitēna Á

nirīkṣya kṛṣṇāpakṛtaṃ gurōḥ sutaṃ
vāmasvabhāvā kṛpayā nanāma ca Á Á 42 Á Á

uvāca cāsahantyasya bandhanānayanaṃ satī Á
mucyatāṃ mucyatāmēṣa brāhmaṇō nitarāṃ guruḥ Á Á 43 Á Á

sarahasyō dhanurvēdaḥ savisargōpasaṃyamaḥ Á
astragrāmaśca bhavatā śikṣitō yadanugrahāt Á Á 44 Á Á

sa ēṣa bhagavān drōṇaḥ prajārūpēṇa vartatē Á
tasyātmanō’rdhaṃ patnyāstē nānvagādvīrasūḥ kṛpī Á Á 45 Á Á

taddharmajña mahābhāga bhavadbhirgauravaṃ kulam Á
vṛjinaṃ nārhati prāptuṃ pūjyaṃ vandyamabhīkṣṇaśaḥ Á Á 46 Á Á

mā rōdīdasya jananī gautamī patidēvatā Á
yathāhaṃ mṛtavatsā’’rtā rōdimyaśrumukhī muhuḥ Á Á 47 Á Á

yaiḥ kōpitaṃ brahmakulaṃ rājanyairajitātmabhiḥ Á
tatkulaṃ pradahatyāśu sānubandhaṃ śucārpitam Á Á 48 Á Á

sūta uvāca
dharmyaṃ nyāyyaṃ sakaruṇaṃ nirvyalīkaṃ samaṃ mahat Á
rājā dharmasutō rājñyāḥ pratyanandadvacō dvijāḥ Á Á 49 Á Á

nakulaḥ sahadēvaśca yuyudhānō dhanañjayaḥ Á
bhagavān dēvakīputrō yē cānyē yāśca yōṣitaḥ Á Á 50 Á Á

tatrāhāmarṣitō bhīmastasya śrēyān vadhaḥ smṛtaḥ Á
na bharturnātmanaścārthē yō’han suptān śiśūn vṛthā Á Á 51 Á Á

niśamya bhīmagaditaṃ draupadyāśca caturbhujaḥ Á
ālōkya vadanaṃ sakhyuridamāha hasanniva Á Á 52 Á Á

śrīkṛṣṇa uvāca
brahmabandhurna hantavya ātatāyī vadhārhaṇaḥ Á
mayaivōbhayamāmnātaṃ paripāhyanuśāsanam Á Á 53 Á Á

kuru pratiśrutaṃ satyaṃ yattatsāntvayatā priyām Á
priyaṃ ca bhīmasēnasya pāñcālyā mahyamēva ca Á Á 54 Á Á

sūta uvāca
arjunaḥ sahasā’’jñāya harērhārdamathāsinā Á
maṇiṃ jahāra mūrdhanyaṃ dvijasya sahamūrdhajam Á Á 55 Á Á

vimucya raśanābaddhaṃ bālahatyāhataprabham Á
tējasā maṇinā hīnaṃ śibirānnirayāpayat Á Á 56 Á Á

vapanaṃ draviṇādānaṃ sthānānniryāpaṇaṃ tathā Á
ēṣa hi brahmabandhūnāṃ vadhō nānyō’sti daihikaḥ Á Á 57 Á Á

putraśōkāturāḥ sarvē pāṇḍavāḥ saha kṛṣṇayā Á
svānāṃ mṛtānāṃ yatkṛtyaṃ cakrurnirharaṇādikam Á Á 58 Á Á

Á Á iti śrīmadbhāgavatē mahāpurāṇē pāramahaṃsyāṃ saṃhitāyāṃ

prathamaskandhē drauṇinigrahō nāma saptamō’dhyāyaḥ Á Á

